
Transcription de la charte

1 Je, Adelineite de Criancei, dameselle a la noble famme Jehanne,
dame de Chatiavilaim et de Luzey, 2 faz a savoir a touz ceas qui
verrunt et orrunt \2 ces presentes leitres 3 que je, pour Deu et pour
la salut de m'ame et des ames a mum pere et a ma mere et mes
freres et mes serors et mes an\3cessors, 4 hai donei et doim en per
petuel aumosne, es chanoingnes de 1'iglise mum seingneur Saint
Jeham Euvaingelistre de Chatiavilaim, 5 deix soulz \4 de proven-
forz de Champaingne a panre chascun an touz jourz mais en la foire
saint Berchaire, es deniers de fiei que mes sires de Chatia\svilaim
me doit lors, 6 en tel meniere que li dit chanoingne me doient
chascun an, tant cum je vivrai, chanter une messe dou Saint
Espe\orit, 77 et aprés mum decés, il doent le jour de mum obit faire
mum anniversaire et le servise antier de morz chascun an, a touz
jourz mais, pour \7 I'ame de moi et pour les ames a touz ceas cui j'ai
desus devisez- 8 Et pour ce que je n'ai pas sael, je ai priei et fait
meitre en ces presentes \8 leitres le sael maitre Renaut, chapelaim et
curiei de Chatiavilaim, et le sael Girart de Veusaule, prevost de
Chatiavilaim, en tesmoing\onaige et en veritei des chouses desus
dites- 9 Ce fu fait en I'an de grace mil deus cenz et sexante cinc, ou

mois de fevrier-

